
समर न्यूज। मोहाली
 

मोहाली नगर निगम के पूर्व मेयर 
अमरजीत सिंह जीती सिद्धू ने कहा 
कि पंजाब में कांग्रेस की सरकार 
बनने पर सरकारी कर्मचारियों के 
महंगाई भत्ते (डीए) समेत सभी 
लंबित बकाया चुकाने के लिए 
ठोस कदम उठाए जाएंगे। साथ ही 
कर्मचारियों की जायज मांगों का 
प्राथमिकता के आधार पर समाधान 
किया जाएगा।
जारी बयान में जीती सिद्धू ने कहा 
कि पंजाब में सरकारी कर्मचारी लंबे 
समय से डीए की लंबित किस्तों, 
बकाया राशि और अन्य मांगों को 
लेकर संघर्ष कर रहे हैं। हाल के दिनों 
में कर्मचारी संगठनों की ओर से 
सामूहिक अवकाश और कलम छोड़ 

हड़ताल जैसे कदम भी उठाए गए हैं।
उन्होंने कहा कि सरकारी कर्मचारी 
किसी भी सरकार और प्रशासनिक 
व्यवस्था की रीढ़ होते हैं। सरकारी 
विभागों का कामकाज कर्मचारियों 
की मेहनत से ही सुचारू रूप से 
चलता है। ऐसे में यदि कर्मचारियों 
को अपने अधिकारों और वित्तीय 
लाभों के लिए लंबे समय तक 
संघर्ष करना पड़े तो यह सरकार 
की कार्यप्रणाली पर गंभीर सवाल 
खड़े करता है। उन्होंने कहा कि 
ऐसी व्यवस्था सुनिश्चित की जानी 
चाहिए, जिसमें सरकारी कर्मचारियों 
को अपने अधिकारों के लिए बार-
बार सड़कों पर उतरने की जरूरत 
न पड़े। इसके लिए सरकार और 
कर्मचारी संगठनों के बीच लगातार 
संवाद बनाए रखना भी जरूरी है।

कांग्रेस सरकार बनने पर डीए समेत 
लंबित बकाया चुकाए जाएंगे: जीती सिद्धू

 सागर  पाहवा। मोहाली
समर न्यूज

 
नशे के खिलाफ चलाए जा रहे 
अभियान के तहत मोहाली पुलिस के 
ऑपरेशन सेल ने तीन आरोपियों को 
120 ग्राम हेरोइन के साथ गिरफ्तार 
किया है। पुलिस के अनुसार तीनों 
आरोपी अमृतसर इलाके से हेरोइन 
लाकर मोहाली सहित अन्य जिलों 
में सप्लाई करते थे। आरोपियों के 
खिलाफ पहले भी एनडीपीएस एक्ट 
के तहत मामले दर्ज हैं। 
अदालत ने तीनों को दो दिन के पुलिस 
रिमांड पर भेज दिया है। पुलिस के 
अनुसार यह कार्रवाई एसएसपी वरुण 
शर्मा के निर्देश पर एसपी इन्वेस्टिगेशन 
सौरव जिंदल, की निगरानी में 
ऑपरेशन सेल के इंचार्ज इंस्पेक्टर 

हरमिंदर सिंह और उनकी टीम ने की। 
शक होने पर पुलिस ने उन्हें रोककर 
तलाशी ली तो उनके कब्जे से कुल 
120 ग्राम हेरोइन बरामद हुई। इस 
संबंध में थाना सोहाना में आरोपियों 
के खिलाफ एनडीपीएस एक्ट की धारा 
21 के तहत मामला दर्ज किया गया।
तीनों आरोपी एक ही गांव के रहने 
वाले गिरफ्तार आरोपियों की पहचान 
गुरपिंदर सिंह उर्फ पीलू (33), 
निवासी हरड़ खुर्द रामदास अमृतसर 
ग्रामीण, लवप्रीत सिंह उर्फ लव (29) 

और गुरसेवक सिंह उर्फ सेगा (25) 
के रूप में हुई है। पुलिस के मुताबिक 
गुरपिंदर ट्रक चालक है और उसके 
खिलाफ अमृतसर में एनडीपीएस एक्ट 
के तहत तीन मामले दर्ज हैं। लवप्रीत 
और गुरसेवक खेती का काम करते हैं 
और दोनों के खिलाफ पहले दो-दो 
मामले दर्ज हैं। सप्लाई करते थे। अब 
पुलिस रिमांड के दौरान उनसे हेरोइन 
की सप्लाई के स्रोत, स्थानीय खरीदारों 
और नेटवर्क से जुड़े अन्य लोगों के 
बारे में पूछताछ की जा रही है। 

गुरशरण सिंह। मोहाली
समर न्यूज

 
वरिष्ठ कांग्रेस नेता और पूर्व स्वास्थ्य 
मंत्री बलबीर सिंह सिद्धू ने सरकारी 
कर्मचारियों और पेंशनभोगियों के 
लंबे समय से लंबित महंगाई भत्ते 
के बकाए को लेकर पंजाब की आम 
आदमी पार्टी सरकार पर निशाना साधा 
है। उन्होंने कहा कि कर्मचारी और 
पेंशनभोगी अपना जायज हक मांग रहे 
हैं, इसलिए सरकार को स्पष्ट करना 
चाहिए कि डीए का बकाया कब तक 
जारी किया जाएगा।
सिद्धू ने कहा कि पंजाब में करीब साढ़े 
छह लाख कर्मचारी और पेंशनभोगी 
अपने अधिकारों की प्रतीक्षा कर रहे 
हैं। उन्होंने दावा किया कि कई वर्षों 
से बकाया भुगतान न होने के कारण 

सरकार पर हजारों करोड़ रुपये की 
वित्तीय देनदारी बनती है। उन्होंने कहा 
कि सरकारी कर्मचारियों को अपने ही 
अधिकारों के लिए धरने और प्रदर्शन 
करने पर मजबूर करना उचित नहीं है।
उन्होंने कहा कि कर्मचारी अदालत 
तक गए और कई मामलों में उनके पक्ष 
में फैसले भी आए, इसके बावजूद 
सरकार मामले को आगे खींच रही है। 
सिद्धू ने सवाल किया कि जब सरकार 
प्रचार और अन्य गतिविधियों पर 
खर्च कर सकती है तो कर्मचारियों के 

अधिकारों के भुगतान के समय वित्तीय 
संकट का हवाला क्यों दिया जाता है।
पूर्व मंत्री ने कहा कि सरकार बनने से 
पहले आम आदमी पार्टी ने विभिन्न 
वर्गों से कई वादे किए थे, लेकिन 
आज कर्मचारी, किसान, युवा और 
अन्य वर्ग अपनी मांगों को लेकर 
सड़कों पर उतर रहे हैं। उन्होंने सरकार 
से बयानबाजी के बजाय जमीनी 
समस्याओं पर ध्यान देने की मांग की। 
सिद्धू ने कहा कि कांग्रेस कर्मचारियों 
और पेंशनभोगियों की जायज मांगों 
के साथ खड़ी है और इन मुद्दों को 
विधानसभा से सड़क तक उठाती 
रहेगी। उन्होंने चेतावनी दी कि अपने 
अधिकारों के लिए आवाज उठाने वाले 
किसी भी कर्मचारी को डराने, धमकाने 
या बदले की भावना से कार्रवाई करने 
की कोशिश बर्दाश्त नहीं की जाएगी।

हेरोइन के साथ तीन गिरफ्तार -अमृतसर से लाकर 
मोहाली करते थे सप्लाई, तीनों पर पहले भी केस दर्ज 

बकाया डीए जारी करने की तारीख बताए सरकार: बलबीर सिद्धू 

डॉक्टरों को बेहतर उपचार 
के निर्देश; जिम्मेदार लोगों पर 
कार्रवाई का आश्वासन

एजेंसी। नई दिल्ली
 

दिल्ली की मुख्यमंत्री रेखा गुप्ता 
ने सत्य निकेतन में पांच मंजिला 
इमारत ढहने की घटना में घायल 
छात्रों और उनके परिजनों से एम्स 
ट्रॉमा सेंटर में मुलाकात की। उन्होंने 
घायलों के स्वास्थ्य की जानकारी 
ली और डॉक्टरों से उनके इलाज की 
स्थिति पर चर्चा की। मुख्यमंत्री ने 
परिजनों को भरोसा दिया कि सरकार 
घायलों के उपचार का पूरा खर्च 
उठाएगी और उन्हें हरसंभव सहायता 
उपलब्ध कराई जाएगी।
मुख्यमंत्री ने डॉक्टरों को घायलों को 
बेहतर से बेहतर चिकित्सा सुविधा 
उपलब्ध कराने के निर्देश दिए। 
चिकित्सकों ने उन्हें बताया कि गंभीर 
रूप से घायल मरीजों की लगातार 
निगरानी की जा रही है। रेखा गुप्ता 
ने कहा कि घायलों की जान बचाना 
सरकार की सर्वोच्च प्राथमिकता है 
और इलाज में किसी तरह की कमी 

नहीं होने दी जाएगी। उन्होंने प्रभावित 
परिवारों को भी प्रशासन की ओर से 
हर संभव सहयोग का आश्वासन 
दिया।
{हादसे में सात लोगों की मौत
दक्षिण-पश्चिमी दिल्ली के सत्य 
निकेतन इलाके में छह सितंबर को 
छात्रों के लिए इस्तेमाल की जा रही 
पांच मंजिला इमारत ढह गई थी। 
हादसे में सात लोगों की मौत हुई है, 
जबकि 12 घायलों को अस्पताल 
पहुंचाया गया। शुरुआती जांच में 
इमारत में निर्माण और नवीनीकरण 
से जुड़े काम होने की बात सामने 
आई है। घटना की जांच की जा 
रही है और जिम्मेदारी तय करने की 

प्रक्रिया जारी है।
{जिम्मेदारों पर कार्रवाई
मुख्यमंत्री ने स्पष्ट किया है कि हादसे 
के लिए जिम्मेदार किसी भी व्यक्ति 
को बख्शा नहीं जाएगा। सरकार ने 
हादसे के बाद दिल्ली में पीजी और 
छात्रावासों की सुरक्षा व्यवस्था की 
समीक्षा शुरू कर दी है। जर्जर और 
नियमों का उल्लंघन करने वाली 
इमारतों की पहचान कर आवश्यक 
कार्रवाई के निर्देश दिए गए हैं। 
प्रशासन का जोर भविष्य में ऐसी 
घटनाओं की पुनरावृत्ति रोकने और 
छात्रों की सुरक्षा सुनिश्चित करने 
पर है।

सत्य निकेतन हादसा: एम्स पहुंचीं सीएम रेखा 
गुप्ता, परिजनों को हरसंभव मदद का भरोसा

मुकुल शर्मा। चंडीगढ़
समर न्यूज

 
हरियाणा की सड़कों, सीवर सुरक्षा 
और निर्माण कार्यों की गुणवत्ता 
को लेकर कैबिनेट मंत्री रणबीर 
गंगवा ने कहा कि सरकार प्रदेश में 
सड़क व्यवस्था को बेहतर बनाने 
के लिए लगातार काम कर रही है। 
द समर न्यूज हरियाणा के साथ 
खास बातचीत में उन्होंने बताया 
कि प्रदेश में पहले से बनी 12 फीट 
चौड़ी करीब 3,500 किलोमीटर 
सड़कों को कम से कम 18 फीट 
चौड़ा करने का निर्णय लिया गया है। 
गंगवा ने बताया कि इनमें से 1,275 
किलोमीटर सड़कों का काम पिछली 
अवधि में पूरा किया जा चुका है, 
जबकि शेष 2,225 किलोमीटर 
सड़कों को मौजूदा योजना में शामिल 
किया गया है। उनके अनुसार वित्तीय 
वर्ष समाप्त होने तक पीडब्ल्यूडी 
की कोई भी सड़क 18 फीट से 
कम चौड़ी नहीं रखने का लक्ष्य है। 

हर साल 5,000 किलोमीटर 
से ज्यादा सड़कों का काम
मंत्री ने कहा कि प्रदेश में हर साल 
5,000 किलोमीटर से अधिक सड़कों 
के निर्माण और सुधार का काम किया 
जाता है। सड़कों के लिए पांच साल 
का डीएलपी पीरियड रखा गया है 
और इसके बाद जरूरत के अनुसार 
दोबारा कारपेटिंग की जाती है। 
पंचकूला में सड़क की खराब स्थिति 
से जुड़े सवाल पर उन्होंने स्पष्ट 
किया कि नगर निगम और पीएमडीए 
के अधीन आने वाली सड़कों का 
निर्माण संबंधित संस्थाओं की 
जिम्मेदारी है। हालांकि, उन्होंने कहा 
कि किसी विशेष स्थान पर गड्ढा होने 
की शिकायत मिलने पर उसे ठीक 
करवाया जाना चाहिए।

हरियाणा में 12 फीट की सड़कें 
होंगी 18 फीट चौड़ी: रणबीर गंगवा
3,500 किलोमीटर संकरी सड़कों को चौड़ा करने का लक्ष्य, गुणवत्ता से समझौता नहीं करने का दावा

115 किमी मॉडल  रोड की योजना
रणबीर गंगवा ने बताया कि प्रदेश के 
शहरों में करीब 115 किलोमीटर मॉडल 
रोड विकसित करने की योजना पर 
काम चल रहा है। इन सड़कों में बेहतर 
रोशनी, पेड़-पौधे और फोरलेन जैसी 
सुविधाओं को शामिल किया जाएगा।
सीवर में मैनुअल प्रवेश पर सख्ती
सीवर हादसों को रोकने के लिए बनाई 
गई निगरानी व्यवस्था पर मंत्री ने कहा 
कि सफाई कर्मचारियों को मैनुअल 
तरीके से सीवर में उतरने की अनुमति 
नहीं होगी। यदि किसी परिस्थिति में सीवर 
में प्रवेश जरूरी हो तो सुरक्षा उपकरणों 
के साथ ही काम करना होगा। नियमों 
का उल्लंघन होने पर संबंधित एजेंसी 
और अधिकारियों के खिलाफ कार्रवाई 
की जाएगी।
खराब निर्माण किया तो एजेंसी 
होगी ब्लैकलिस्ट
गंगवा ने कहा कि सरकार गुणवत्ता से 
कोई समझौता नहीं करेगी। समय-
समय पर लिये गये निर्माण सामग्री के 
नमूने फेल होने या काम में खामी पाए 
जाने पर एजेंसियों को ब्लैकलिस्ट करने 
और जिम्मेदार अधिकारियों पर कार्रवाई 
का भी प्रावधान है।

 सुरिंदर सिंह अंकुश | मोहाली
समर न्यूज

मोहाली के सेक्टर-80 में पिछले 
दिनों नगर निगम के मेयर सरबजीत 
सिंह समाना ने दौरा कर क्षेत्र की 
समस्याओं का जायजा लिया था। 
इस दौरान सेक्टर निवासियों ने 
उन्हें सड़कों की खराब हालत 
सहित अन्य स्थानीय समस्याओं 
से अवगत कराया था और इनके 
जल्द समाधान की मांग की थी। 
मेयर ने मामले का संज्ञान लेते हुए 
संबंधित अधिकारियों को आवश्यक 
दिशा-निर्देश दिए। इसके बाद सेक्टर-
80 में सड़कों पर प्रीमिक्स डालने 
का काम शुरू करवा दिया गया। 
क्षेत्रवासियों ने सड़क निर्माण कार्य 
शुरू होने पर संतोष जताते हुए कहा 
कि लंबे समय से खराब सड़कों के 
कारण उन्हें आवाजाही में परेशानी 

का सामना करना पड़ रहा था। उन्होंने 
उम्मीद जताई कि क्षेत्र की अन्य 
समस्याओं का भी समाधान होगा। 
सड़कों के संबंध में एसडीओ 
गुरविंदर सिंह ने बताया कि फिलहाल 
सेक्टर-80 की सड़कों पर प्रीमिक्स 
डालने का काम शुरू किया गया है। 
सड़कों पर गहरे गड्ढे बन गए थे, 
जिसके कारण लोगों को आवाजाही 
में परेशानी हो रही थी। इन गड्ढों 
को भरकर सड़क को चलने योग्य 
बनाया जा रहा है। बाद में सड़कों का 
दोबारा निर्माण भी करवाया जाएगा । 
इस मौके पर पार्षद सतविंदर सिंह 
मिठ्ठू, गुरसेवक सिंह पूर्व सरपंच 
गांव मौली बैदवान, हरिंदर सिंह 
पूर्व पंच, चरणजीत कौर, सुखचैन 
सिंह, नवजोत सिंह, मोहन सिंह, 
जयदेव सिंह, डॉ. मनजोत सिंह, 
स्वर्ण सिंह सहित अन्य गणमान्य 
लोग मौजूद रहे।

सेक्टर-80 में मेयर के दौरे के बाद 
सड़कों पर प्रीमिक्स का काम शुरू

घायलों के इलाज का पूरा खर्च सरकार उठाएगी 

लंबित महंगाई भत्ते पर कांग्रेस नेता ने सरकार को घेरा, बदले की कार्रवाई पर दी चेतावनी 

 कुलदेवता को राखियां अर्पित कर पूर्वजों की पावन मिट्टी को किया नमन

नीलकमल मोनू | लुधियाना 
समर न्यूज

 
लुधियाना स्थित गुरुद्वारा शहीद बाबा 
धन-धन बाबा दीप सिंह जी में 
श्रद्धा एवं धार्मिक भावना से ओत-
प्रोत जप तप चपिहरा समागम का 
आयोजन किया गया। समागम के 
दौरान बड़ी संख्या में संगत ने गुरु 
घर में नतमस्तक होकर गुरबाणी एवं 
कीर्तन का आनंद लिया और गुरु 
चरणों में अपनी श्रद्धा अर्पित की। 
समागम में सुबह से ही संगत की 
आमद शुरू हो गई थी। हजारों की 
संख्या में श्रद्धालु गुरुद्वारा साहिब पहुंचे 

और गुरु घर की खुशियां प्राप्त कीं। पूरे 
गुरुद्वारा परिसर में धार्मिक वातावरण 
बना रहा तथा संगत द्वारा श्रद्धा के 
साथ गुरबाणी का श्रवण किया गया। 
इस अवसर पर गुरुद्वारा प्रबंधक 
कमेटी के जनरल सचिव सुखविंदर 
पाल सिंह सरना ने समागम में पहुंची 
समस्त संगत का धन्यवाद करते हुए 
कहा कि जप तप चपिहरा समागम में 
बड़ी संख्या में संगत का पहुंचना गुरु 
साहिब की अपार कृपा का प्रतीक है। 
उन्होंने कहा कि गुरु घर से जुड़कर 
संगत को आध्यात्मिक शांति एवं गुरु 
की शिक्षाओं पर चलने की प्रेरणा 
मिलती है।

शुभम शर्मा | फिल्लौर 
समर न्यूज

 
फिल्लौर नगर कौंसिल की प्रधानगी 
को लेकर पिछले लंबे समय से 
चल रही राजनीतिक चर्चाओं और 
अटकलों पर अब विराम लगने की 
उम्मीद है। एसडीएम फिल्लौर दीपक 
भाटिया की ओर से नगर कौंसिल की 
प्रधानगी के चुनाव संबंधी बैठक के 
लिए नया नोटिफिकेशन जारी किया 
गया है। इसके अनुसार प्रधान पद के 
चुनाव को लेकर बैठक 12 सितंबर 
2026, शनिवार को आयोजित की 
जाएगी। नगर कौंसिल की प्रधानगी 
को लेकर लंबे समय से शहर की 
सियासत में हलचल बनी हुई है। 
इससे पहले भी प्रधान पद के चुनाव 
की प्रक्रिया निर्धारित की गई थी, 
लेकिन किसी कारणवश चुनाव 
स्थगित हो गया था। इसके बाद 
से ही शहर में यह चर्चा लगातार 
बनी हुई थी कि नगर कौंसिल की 
कमान आखिर किस पार्षद के हाथों 
में जाएगी। अब एसडीएम की ओर 
से दोबारा चुनाव संबंधी तारीख 
घोषित किए जाने के बाद फिल्लौर 

की राजनीतिक गतिविधियां एक बार 
फिर तेज हो गई हैं। प्रधानगी के लिए 
संभावित दावेदारों को लेकर शहर के 
राजनीतिक गलियारों में तरह-तरह 
की चर्चाएं चल रही हैं। प्रधान का 
चुनाव नगर कौंसिल के लिए बेहद 
अहम माना जा रहा है, क्योंकि नए 
प्रधान के सामने शहर में विकास 
कार्यों को गति देने, सफाई व्यवस्था, 
स्ट्रीट लाइट, सड़कों और अन्य 
स्थानीय समस्याओं को प्राथमिकता 
के आधार पर हल करवाने की 
चुनौती होगी।12 सितंबर को होने 
वाली बैठक के दौरान निर्धारित 
प्रक्रिया के अनुसार चुनाव करवाया 
जाएगा। चुनाव प्रक्रिया पूरी होने के 
बाद ही यह स्पष्ट होगा कि फिल्लौर 
नगर कौंसिल की प्रधानगी का ताज 
किसके सिर सजता है।

लक्की मेहता | लुधियाना 
समर न्यूज

 
नगर निगम के जोन-सी में 
अवैध निर्माण और अनधिकृत 
कब्जों को लेकर अब बिल्डिंग 
ब्रांच से जवाब मांगा जा रहा है। 
जनवरी 2026 से अब तक हुई 
कार्रवाई का पूरा हिसाब देने के 
लिए एटीपी को 10 सितंबर की 
बैठक में प्वाइंटवाइज रिपोर्ट के 
साथ पहुंचना था, लेकिन एटीपी 
रिपोर्ट लेकर ही नहीं पहुंचे। इस 
पर जॉइंट कमिश्नर तपन भनोट 
ने कड़ी नाराजगी जताई और 
इसे अधिकारियों के आदेशों 
की अनदेखी के साथ-साथ 
ड्यूटी के प्रति गंभीर लापरवाही 
बताया।जॉइंट कमिश्नर की 
ओर से जारी पत्र के मुताबिक, 
8 सितंबर को एटीपी को पत्र 
भेजकर 10 सितंबर की बैठक 
में पूरी रिपोर्ट पेश करने के 

निर्देश दिए गए थे। रिपोर्ट में 
जनवरी 2026 से अब तक 
जारी किए गए नोटिस, चालान, 
संबंधित प्रॉपर्टियों की किस्म, 
निर्धारित और वसल की गई 
फीस तथा फीस तय करने का 
आधार बताने को कहा गया था। 
इसके साथ ही कितनी बिल्डिंगों 
के खिलाफ कार्रवाई की गई, 
अवैध रूप से बने क्षेत्रफल 
पर क्या कार्रवाई हुई, संबंधित 
प्रॉपर्टी की मौजूदा स्थिति क्या है 
और कार्रवाई क ेबाद निर्माण में 
क्या बदलाव हुआ, इसका भी 
पूरा ब्यौरा मांगा गया था। अवैध 
निर्माण से जुड़ी शिकायतों और 
उनके निपटारे की स्थिति भी 
रिपोर्ट में शामिल करनी थी।
{बैठक में रिपोर्ट नहीं, मांगा 
और समय...
10 सितंबर को बैठक में एटीपी 
बिना प्वाइंटवाइज रिपोर्ट के 
पहुंच गए। जॉइंट कमिश्नर ने 

रिपोर्ट नहीं लाने का कारण 
पूछा, लेकिन पत्र के अनुसार 
उन्हें कोई संतोषजनक जवाब 
नहीं मिला। इसके बाद एटीपी 
ने लिखित रूप से रिपोर्ट पेश 
करने के लिए 17 सितंबर तक 
का समय मांगा।
{अब 14 सितंबर को फिर 
देना होगा हिसाब-
जॉइंट कमिश्नर ने एटीपी को 
सख्त ताड़ना देते हुए अब 14 
सितंबर सुबह 11 बजे अपने 
कार्यालय में दोबारा बैठक में 
पहुंचने के निर्देश दिए हैं। इस 
बार पहले जारी पत्र में मांगे गए 
सभी बिदुओं की सत्यापित और 
टिप्पणी सहित रिपोर्ट पेश करनी 
होगी।
{शिकायतें बढ़ीं तो निगम 
की छवि और राजस्व दोनों पर 
सवाल...
जॉइंट कमिश्नर के पत्र में 
कहा गया है कि जोन-सी में 

अनधिकृत निर्माण और अवैध 
कब्जों की बड़ी संख्या में 
शिकायतें मिल रही हैं। इससे 
नगर निगम की छवि प्रभावित 
होने के साथ वित्तीय नुकसान 
भी हो रहा है। अवैध निर्माण 
रोकना, चालान, सीलिंग और 
डेमोलेशन जैसी कार्रवाई 
बिल्डिंग ब्रांच की जिम्मेदारी है। 
ऐसे में शिकायतों और कार्रवाई 
का स्पष्ट रिकॉर्ड सामने नहीं 
आने से ब्रांच की कार्यप्रणाली 
पर सवाल उठ रहे हैं। पत्र की 
प्रतियां नगर निगम कमिश्नर को 
भी भेजी गई हैं। जॉइंट कमिश्नर 
ने कहा कि अब हर जोन से 
इसी तरह अवैध निर्माण और 
कार्रवाई का पूरा हिसाब लिया 
जाएगा। ऐसे में 14 सितंबर की 
बैठक में जोन-सी में जनवरी 
से अब तक हुई कार्रवाई का 
रिकॉर्ड अधिकारियों के सामने 
रखना होगा।

लक्की मेहता | लुधियाना 
समर न्यूज

 
थापर वंश के कुलदेवता श्री बाबा 
गज्जू जी थापर का वार्षिक उत्सव 
मेला गुरुदेव नगर स्थित समाधि 
श्री बाबा गज्जू जी थापर में श्रद्धा 
और धूमधाम से मनाया गया। सुबह 
से ही थापर परिवारों के सदस्यों 
के पहुंचने का सिलसिला शुरू हो 
गया। श्रद्धालुओं ने कुलदेवता के 
दर्शन कर आशीर्वाद लिया और 
परिवार की सुख-समृद्धि की कामना 
की। कार्यक्रम की शुरुआत थापर 
बिरादरी के प्रधान गौतम थापर, 
महामंत्री संदीप थापर, कोषाध्यक्ष 
रमल थापर और संरक्षक अनिल 
थापर (हींग वाले) ने बाबा गज्जू 
जी की मंगला आरती और पूजन के 
साथ की। इसके बाद आचार्य जय 

प्रकाश शास्त्री ने वैदिक मंत्रोच्चारण 
के बीच हवन-यज्ञ करवाया। थापर 
परिवार के सदस्यों ने हवन में 
आहुतियां डालकर सरबत के भले 
और विश्व शांति की प्रार्थना की। 
समाधि स्थल पर अनूप थापर, 
प्रदीप थापर, अशोक थापर बब्बी 
और अश्वनी थापर ने परिवार के 
सदस्यों को माथा टिकवाया। इस 
दौरान श्रद्धालुओं ने बाबा गज्जू जी 

को राखियां अर्पित कीं। परिवार की 
परंपरा के अनुसार सदस्यों ने अपने 
पूर्वजों के नाम की पावन मिट्टी 
निकालकर उन्हें नमन किया और 
सभी के सुख-शांति की प्रार्थना की। 
मेले को लेकर समाधि स्थल को 
रंग-बिरंगे गुब्बारों और फूलों से 
सजाया गया था। सुबह से शाम तक 
श्रद्धालुओं के लिए अटूट भंडारा 
चलता रहा। बड़ी संख्या में थापर 

परिवारों के साथ अन्य समुदायों के 
लोगों ने भी मेले में पहुंचकर बाबा 
गज्जू जी के दर्शन किए। इस मौके 
पर पार्षद पंकज काका, ममता 
आशू, सन्नी भल्ला, राजू थापर, 
कर्ण थापर, हर्ष थापर, एडवोकेट 
राजकुमार थापर, राजन थापर, राज 
थापर, अशोक सुखदेव थापर, डॉ. 
विजय थापर, डॉ. राजेश थापर, 
अनूप थापर, अजय थापर, अश्वनी 

थापर, रमेश थापर, विकास थापर, 
दिवाकर थापर, सुदेश थापर, गौतम 
सुनील थापर, प्रदीप थापर, विपन 
थापर, नितिन थापर, मुनीष थापर, 
सुमित थापर, अर्जुन थापर, अमन 
थापर, वरुण थापर, आशीष थापर, 
डिम्पल थापर, सौरव थापर, प्रमोद 
थापर, अरुण थापर, कृष्ण थापर 
और संदीप सभ्रवाल सहित बड़ी 
संख्या में श्रद्धालु मौजूद रहे।

{गौतम थापर का सम्मान, 
संदीप को मिली बिरादरी की 
जिम्मेदारी...
समारोह के दौरान कमेटी सदस्यों ने 
थापर बिरादरी की निस्वार्थ सेवा के 
लिए प्रधान गौतम थापर को स्मृति 
चिह्न देकर सम्मानित किया। मेले 
के समापन पर कमेटी सदस्यों ने 
सर्वसम्मति से संदीप थापर को 
समाधि श्री बाबा गज्जू जी थापर 
बिरादरी का आगामी वर्षों के लिए 
प्रधान चुना। नई जिम्मेदारी मिलने 
पर संदीप थापर ने एडवाइजरी 
बोर्ड और बिरादरी के सदस्यों का 
आभार जताया। उन्होंने कहा कि 
बिरादरी ने उन्हें जो जिम्मेदारी सौंपी 
है, उसे पूरी निष्ठा और ईमानदारी 
से निभाते हुए थापर बिरादरी की 
बेहतरी के लिए तन-मन-धन से 
काम करने का प्रयास करेंगे।

नीलकमल मोनू | लुधियाना 
समर न्यूज

 
लुधियाना के मॉडल ग्राम स्थित 
गुरुद्वारा श्री गुरु सिंह सभा में 
श्रद्धा एवं उत्साह के साथ शुक्राना 
समागम आयोजित किया गया। 
इस अवसर पर बड़ी संख्या 
में संगत ने गुरुद्वारा साहिब में 
नतमस्तक होकर गुरबाणी कीर्तन 
एवं सिमरन का आनंद लिया। 
समागम के दौरान भाई मंझ सेवक 
जत्था मॉडल ग्राम की ओर से 
बलबीर सिंह धूरिया की पोती एवं 
जपजीत सिंह तथा बीबी जैस्मीन 

कौर की बेटी निहचल कौर के 
जन्मदिन की खुशी में लड़ीवार 
कीर्तन समागम एवं सिमरन 
अभ्यास कार्यक्रम करवाया गया। 
इस अवसर पर परिवार का सम्मान 
भी किया गया। कार्यक्रम में भाई 
मंझ सेवक जत्था मॉडल ग्राम 
के प्रधान जतिंदर सिंह गलहोत्रा, 
हरभजन सिंह सचदेवा, अरविंदर 
सिंह टाइगर, अरविंदर पाल सिंह 
बंटी, परमजीत सिंह, हरविंदर 
मोहन सिंह खालसा, जसबीर 
सिंह वालिया, कंवलजीत सिंह, 
अमृतपाल सिंह बग्गा सहित अन्य 
सदस्य उपस्थित रहे।

जप तप समागम में हजारों की 
संख्या में संगत हुई नतमस्तक

12 को होगा फिल्लौर नगर कौंसिल की प्रधानगी 
का होगा फैसला, किसके सिर सजेगा ताज? अवैध निर्माण की फाइल खुली तो एटीपी खाली हाथ!

जोन-सी में बढ़ती शिकायतों के बीच निगम ने मांगा जनवरी से अब तक का पूरा हिसाब

रिपोर्ट नहीं लाने पर जॉइंट कमिश्नर की फटकार, अब हर जोन से लिया जाएगा कार्रवाई का रिकॉर्ड

गुरुद्वारा श्री गुरु सिंह सभा में 
शुक्राना समागम आयोजित थापर परिवारों ने हवन-यज्ञ में आहुतियां डालकर की सरबत के भले और विश्व शांति की प्रार्थना, सुबह से शाम तक चलता रहा भंडारावार्षिक उत्सव


